
2020 йил – “Илм-маърифат ва рақамли иқтисодиѐтни ривожлантириш йили”     52-Тезис        1 

 

____________________________________________________________________ 

 بسم الله الرحمن الرحيم
َ،َأ مَّاَب  عْدَ وم نَاهىْت د ىَوهَبهَحَْصَ وَ َوهَىَآلهَلَ عَ وَ َ،ر س ولهوهَالْم صْط ف ىىَلَ عَ َمَ لاَ سََّالوَ ،َو الصَّلا ة َو ك ف ىَللهََدَ مَْلَْ اَ 

НИКОҲ РИШТАСИ УЗИЛМАСИН! 

Муҳтарам жамоат! Оила инсоният тарихининг ҳамма даврларида 

жамиятнинг негизи ҳисобланган. Ҳар бир инсон ахлоқ-одоб ва ижтимоий 

муносабатларни оилада ўзлаштиради ҳамда шунга мувофиқ инсоний 

фазилатларни намоѐн этади. Баркамол инсонни шакллантириш, уни ҳаѐтга 

тайѐрлаш ва эзгуликка йўналтириш – оиланинг муқаддас вазифасидир. Оила 

мустаҳкам, тинч, ҳалол ва пок бўлса, жамият мустаҳкам, турмуш янада фаровон 

бўлади.  

Аллоҳ таоло оила қуриб яшаш инсоний фитратга мувофиқ эканини эслатиб, 

Қуръони каримда шундай марҳамат қилган:  

ن ك مَْم و دَّةًَو ر حَْ َ  ه اَو ج ع ل َب  ي ْ ك مَْأ زْو اجًاَلهت سْك ن واَإهل ي ْ تهوهَأ نَْخ ل ق َل ك مَْمهنَْأ نْ ف سه  َةًَو مهنَْآ يَ 
яъни: “Унинг аломатларидан (яна бири) – сизлар (нафсни қондириш 

жиҳатидан) таскин топишингиз учун ўзларингиздан жуфтлар яратгани ва 

ўртангизда иноқлик ва меҳрибонлик пайдо қилганидир” (Рум сураси 21-оят).  

Никоҳ – Исломдаги энг муқаддас тушунчалардан бири. Чунки айнан никоҳ 

битими туфайли бошқа-бошқа хонадонда, ўзга шароитларда вояга етган икки ѐш 

бир оила бўлиб яшай бошлайдилар. Пайғамбаримиз алайҳиссалом ҳадиси 

шарифларида никоҳланишга тарғиб қилиб шундай деганлар:  

َم نَْا" َالشَّب ابه َم عْش ر  َلهلْب ص ره،َو أ حْص ن َلهلْف رْجهَسْت ط اع َيَ  َمنك مَالْب اء ة َف  لْي  ت  ز وَّج،َف إهنَّو َأ غ ضُّ لصَّوْمه َْي سْت طهعَْف  ع ل يْوهَبِه ،َو م نَْلَ 
 رضي الله عنه(َودٍَعَُسَْمَََنَِابََْنَْعَََيَ ارَِخََالإمَامَُالبََُاهَُوَرَََ)"َف إهنَّو َل و َوهج اءَ 

яъни: “Эй, ёшлар жамоаси сиздан ким никоҳга қодир бўлса, уйлансин. 

Албатта, у кўзни тўсувчи ва фаржни сақловчидир. Ким қодир бўлмаса, рўза 

тутсин, бу унинг учун (ҳаромдан) сақланишидир" (Имом Бухорий ривоятлари). 

Миллий қадриятларимизга кўра, ота-оналарнинг ѐш келин-куѐвларга оилавий 

турмуш ҳақида панд-насиҳат қилишлари, ўз ҳаѐтий тажрибаларини сўзлашлари 

одат тусига кирган. Бу ҳам аслида динимиздаги гўзал одатларидан ҳисобланади. 

Буюк саҳоба Анас ибн Молик разияллоҳу анҳу: “Пайғамбаримиз саллаллоҳу 

алайҳи васалламнинг саҳобалари янги келинларга эрининг ҳурматини ва 

хизматини қилишга буюришар эди”, – деганлар.  

Муҳтарам жамоат! Никоҳ ва оилага алоқадор бўлган муҳим бир шаръий 

масала – талоқ масаласидирки, бугунги кунда баъзилар ушбу нозик масалага 

енгил қарамоқдалар. Билиб-билмай, арзимаган оилавий можаро сабабли ўз жуфти 

ҳалолига нисбатан “талоқ” лафзини ишлатиб қўймоқдалар.  

“Талоқ” сўзи айтилганда никоҳ бузилади. Аслида, талоқ – энг охирги чора 

сифатида жорий қилинган бўлиб, Аллоҳ таолога хуш келмаслиги ҳадиси 

шарифларда ворид бўлган. Бу ҳақида Пайғамбаримиз алайҳиссалом марҳамат 

қилганлар:  

َإهَ َالْ لا له "َ"أ بْ غ ض  َاللههَالطَّلا ق   .رضي الله عنه(َنَِعُمَرََابََْنَْعََأبَوَُدَاوُدََالإمَامَُ)رَوَاهَُلَ 

яъни: “Ҳалол нарсалар ичида Аллоҳ учун энг нохуш нарса – талоқдир” (Имом 

Абу Довуд ривоятлари). 

Баъзи эрлар ўзлари ва оилаларига бахтсизлик ва мушкулот йўлини тутиб, 

шариат ҳукмларига хилоф тарзда “талоқ” сўзини кўп ва бўрттириб қўллаш 

ҳолатлари авж олмоқда. Аслида бу – улкан маъсият ва ҳаддан ошишдир. Маҳмуд 

ибн Лабид разияллоҳу анҳудан ривоят қилинган ҳадиси шарифларда шундай 

дейилган:  

يعًا" َصلى الله عليه وسلمَعَنَْرَجُلٍَطلَهقََاِمْرَأتََوَُثَلََثََتَطْلِيقَاتٍَجََِ قاَلَ:،َأُخْبََِرَسُولَُاَللَّهِ َا للََّّهَت  ع الَ ََفَ قَامََغَضْبَانََثُُهَ َبهكهت ابه َ،"أ ي  لْع ب 
َب  يْْ َأ ظْهَ  َقاَمََرَجُلٌَرهك مْ"َو أ نَ  َأَلَََأقَْ تُ لُوَُ"فَ قَالَ:ََ،حَتَّه َ"َيَََرَسُولََاللَّهِ

 (رضي الله عنهعَنَْمََْمُودَِبْنَِلبَِيدٍََالنهسَائِيَ الإمَامَُرَوَاهَُ)

яъни: “Расулуллоҳ саллаллоҳу алайҳи васалламга хотинини учта талоқни жамлаб 

талоқ қилган киши ҳақида хабар берилди. У Зот ғазабнок ҳолда ўрниларидан 

туриб: “Мен олдиларингизда бўлсам-у, Аллоҳ таолонинг Китоби билан 

ўйнашиладими?!”, – дедилар. У Зотнинг қаттиқ ғазабланганларидан ҳатто бир 

киши ўрнидан туриб: “Ё Расулуллоҳ, уни ўлдирайми?” – деб юборди” (Имом 

Насаий ривоятлари). 

Талоқни эрмак қилиш, бўлар-бўлмас сабаблар билан аѐлни талоқ қилавериш 

жуда катта кулфатларга, оилавий бахтсизликларга сабаб бўлишини 

унутмаслигимиз зарур. Тилга эрк бериб, ноўрин “талоқ” сўзини айтган ѐхуд унда 

ҳаддидан ошиб, бир лафзда “уч талоқ”, “минг талоқ” ѐки “қум талоқ” каби 

иборалар ила хотинига талоқ қилган киши улкан гуноҳни амалга оширган, Аллоҳ 

таолонинг ғазабига дучор бўлиб, шайтонни хурсанд қилган бўлади.  

Ҳозирги кунда шариатдан бехабар баъзи эрлар аѐллари билан 

муносабатлари бузилса, “Мен энди аѐлим билан яшамайман, уни нафақа билан 

ҳам таъминламайман, талоғини ҳам бермайман”, дейди. Бунда аѐл на оилали 

бўлмай, на эридан ажрала олмай, йиллаб аросатда қолиб кетмоқда. Бундай 

қилишдан қайтариб Аллоҳ таоло “Бақара” сурасида шундай деган:  

َاللََّّهَىَ َ ته ذ واَآ يَ  َت  تَّخه َف  ق دَْظ ل م َن  فْس و َو لَ  ر اراًَلهت  عْت د واَو م نَْي  فْع لَْذ لهك  ك وى نََّضه َتُ ْسه ََز وًاو لَ 
яъни: “...Уларга зулм қилиб, зарарлантириш ниятида ушлаб турманг! Ким 

шундай қилса, демак, ўзига зулм қилибди. Аллоҳнинг оятларини ҳазил 
билмангиз!...” (Бақара сураси 231-оят). 

Аѐлларга бундай зулм қилиш шариатимизнинг барча кўрсатмаларига зиддир.  

Муҳтарам азизлар! Оилавий ҳаѐт кечириш динимиз кўрсатмаларига 

мувофиқ бўлса, у ҳақиқатда мустаҳкам ва бардавом бўлади. Бугунги кунда жума 

марузалари, давра суҳбатлари, оммавий ахборот воситалари ва турли тадбирларда 

оиланинг муқаддаслиги, уни асраб авайлаш зурурлиги, эр-хотиннинг ўзаро ҳақ-

ҳуқуқлари каби оилага боғлиқ масалалар ҳақида суҳбатлар олиб борилмоқда. 

Лекин минг афсуски, жамиятда оилавий ажримлар тез-тез учраб турибди. Бу 

ажримларнинг ўзига яраша сабаблари мавжуд бўлиб, қуйида улардан баъзиларини 

келтирамиз:  

 Эр-хотин бир-бирларининг ҳуқуқ ва мажбуриятларини 

билмасликлари. Ҳозирги кунда эр-хотин ҳақ-ҳуқуқлари борасида ѐзилган 

адабиѐтлар кўп бўлиб, улардан албатта оила қуриш арафасидаги ѐшлар 

фойдаланиши зарур. Демак, ҳар бир ота-она тўйдан олдин фарзандларининг фақат 

моддий жиҳатларига эмас, балки маънавий дунѐси, диѐнати, тарбияси ва одоб-

ахлоқига кўпроқ эътибор бериши лозим ва лобуддир. Бу ҳақда Пайғамбаримиз 

саллаллоҳу алайҳи васаллам машҳур ҳадиси шарифларида шундай марҳамат 

қилганлар:  

مِْذِيَ  الأمامرَوَاهَُ)ََ"نَ  ل َو الهد َو ل دًاَمهنَْنَ ْلٍَأ فْض ل َمهنَْأ د بٍَح س نٍََم ا" َ.(رضي الله عنهَدَِبْنَِالْعَاصَِعَنَْسَعِيَالتِّّ
яъни: “Ота ўз фарзандига яхши одобдан кўра афзалроқ нарса ҳадя қила 

олмайди” (Имом Термизий ривоятлари). 

 Эр-хотинларнинг муносабатларида сабр-тоқат ва ўзаро 

бағрикенгликнинг етишмаслиги. Шошқалоқлик, жаҳлнинг тез чиқиши, 

қаноатсизлик, манманлик, тирноқ остидан кир қидириш оилавий муносабатларга 

путур етказади. Шуни айтиб ўтиш жоизки, эр хотинининг бир ѐмон хулқидан 

норози бўлса, унинг бошқа яхши томонлари ҳам бор эканлигини унутмасин. Зеро, 

Аллоҳ таоло Қуръони каримда шундай марҳамат қилган: 

لْم عْر وفهََ ر وى نََّبِه كَ ثهيراًَو ع اشه رًا ي ْ فهيوهَخ  ئًاَو يَ ْع ل َاللَََّّ  ي ْ كَ رهىْت م وى نََّف  ع س ىَأ نَْت كْر ى واَش   َف إهنْ
яъни: “Улар билан тотув турмуш кечирингиз! Агар уларни ёмон 

кўрсаларингиз, (билиб қўйингки,) балким сизлар ёмон кўрган нарсада Аллоҳ 

(сизлар учун) кўпгина яхшилик пайдо қилиши мумкин” (Нисо сураси 19-оят). 

Бу борада Пайғамбаримиз саллаллоҳу алайҳи васаллам шундай деганлар: 

َمهَ" ي  ه اَخ ل قًاَر ضه ن ْ كَ رهه َمه ن ةًَإهنْ َي  فْر كَْم ؤْمهن َم ؤْمه ه اَآخ رَ لَ   (.مسلمَالإمامَ)رواهَ"ن ْ

яъни: “Мўмин эр мўмина хотиндан нафратланмасин, агар унинг бир хулқини 

ёмон кўрса, бошқа хулқи туфайли ундан рози бўлади” (Имом Муслим 

ривоятлари).  

Демак, эр хотинининг айрим феълидан ғазабланса, оилани бузишга 

шошилмаслиги, балки унинг яхши одатларини ҳам кўз олдига келтириб, шу билан 

кўнглини тўқ қилиб юриши керак экан. Ҳозирги пайтда сабр, қаноат, 

бағрикенглик, муроса каби фазилатлар камайиб кетаѐтгандай. Ҳозирда 

баъзиларимиз оила қурса, тез фурсатда уй-жойли бўлса, машина олсада, дарров 

алоҳида уйли бўлиб, чиқиб кетса. Оила аъзоларига ҳурмат, қайнота-қайнонанинг 

дуоларини олиш деган шарафли фазилатларга эътибор камайиб кетаѐтгандай, гўѐ.  

 Эр-хотин ҳаётига баъзи ота-оналарнинг ноўрин аралашуви. Мана 

шу нарса ҳозирги кундаги ѐш оилаларнинг бузилишига энг катта сабаблардан 

бири бўлмоқда. Ёш оилалардан кўпинча “мен аѐлим билан яхши муносабатдаман, 

лекин ота-онам келин билан муроса қилолмаяпти”, – деган гапларни эшитамиз. 

Ҳатто фарзандига: “Келинга жавобини бермасанг, сени оқ қиламиз”, – деб 

айтаѐтган ота-оналар ҳам бор. Минг афсуслар бўлсинки, талоқнинг келиб 

чиқишига кўп ҳолларда талоқнинг олдини олиши керак бўлган шахслар – ота-

оналар сабабчи бўлиб қолишмоқда. Шуни яхши билиш лозимки, ота-она 

фарзандини аѐлига талоғини беришга мажбурлашга ҳаққи йўқ. Аксинча ѐши 

катталар ѐшларни сабр ва шукрга чақириб, оилани сақлаб қолишга тарғиб 

қилишлари керак. Ҳар бир мусулмон фарзанд ота-онасини рози қилиш учун 

қўлидан келган барча яхшиликларини қилиши шарт. Аммо ота-онаси хоҳламай 

қолган, лекин рисоладагидек аѐлни талоғини бериш мумкин эмас. Балки уларнинг 

ўртасини ислоҳ қилиб, адолат билан иш тутиб, оиласини сақлаб қолиш айни 

муддаодир.  
 Телефон ва интернетдаги “ҳаёсизликлар” оилани барбод бўлишида 

асосий сабаблардан яна биридир. Бу масала ҳам эркак, ҳам аѐлга тегишлидир. 

Маълумки, телефон ва интернет олами – Аллоҳнинг бандаларига ато этган 

неъматларидан биридир. Узоқдаги яқинлар билан алоқа, катта ҳажмдаги кутубхона 

ҳамда иш фаолиятдаги қулайликлар ва ҳоказо. Бироқ, бу неъматни кимлардир фитна, 

бузғунчилик, бузуқлик, ҳаѐсизлик манбаларига айлантириб улгурдилар. Номаҳрам 

инсонлар билан ижтимоий тармоқларда суҳбатлашувлар натижасида аксар оилалар 

бузилмоқда. Аллоҳ таоло бундай ҳолатдан қайтариб, шундай деган: 

  ي صْن  ع ونَ َبِه اَخ بهيرَ َاللَََّّ َإهنَََّلَ  مََْأ زكْ ىَذ لهكَ َف  ر وج ه مََْو يَ ْف ظ واَأ بْص ارهىهمََْمهنََْي  غ ضُّواَلهلْم ؤْمهنهيَْ َق لََْ

яъни: “(Эй, Муҳаммад!) Мўминларга айтинг, кўзларини (номаҳрам аёллардан) 

қуйи тутсинлар ва авратларини (зинодан) сақласинлар! Мана шу улар учун энг 

тоза (йўл)дир. Албатта, Аллоҳ улар қилаётган (сир) синоатларидан хабардордир” 
(Нур сураси 30-оят). 

 Оилалар пароканда бўлишига жиддий сабаблардан яна бири бу – 

молпарастликдир. Пайғамбаримиз алайҳиссалом шундай марҳамат қиладилар: “Ҳар 

бир умматнинг фитнаси (синови) бор. Умматимнинг фитнаси молу дунёдир”. 
Ҳадиси шарифга эътибор беринг. Молу-дунѐ – бизга берилган синов экан. Мана шу 

синовда келажагимиз бўлган ѐшларнинг ҳаѐтини барбод қилиш, уларни бебахт қилиш 

яхшимикан? Арзимаган матоларни деб фарзандларини бахтсиз қилиб қўяѐтган ота-

оналар афсуски, кун сайин кўпайиб бормоқда. Аслида бахту-саодат, оилавий фароғат 

дегани фақат молу-дунѐ билан ўлчанмайди. Иқтисодий имконият кенг бўлгани билан 

маънавий жиҳатдан инсон қашшоқ бўлиши – бахтсизликдир. 

Фузайл ибн Иѐз раҳматуллоҳи алайҳ: “Бахтсизликнинг нишонаси қуйидаги 

нарсаларда кўринади:  бешарм ва беҳаѐ бўлиш, кўнгли қаттиқ ва дағал бўлиш, молу 

дунѐга ҳаддан ортиқ муккасидан кетиш”, – дер эдилар. 

Азизлар! Маст қилувчи ичимликлар, гиѐҳвандлик, беҳаѐлик ва зино каби 

шариатимиз қаттиқ ва қатъий қайтарган ишларни қилиш оқибатида ҳам жуда кўп 

оилалар бузилмоқда. Ногирон фарзандлар дунѐга келмоқда. Баъзи эркаклар 

ичкиликбозлик ѐки гиѐҳвандликни одат қилиб, оила тинчлигига путур етказади, охири 

талоқ вужудга келиб, оила пароканда бўлади. Натижада хотин бева, болалар эса тирик 

етимга айланади. Гуноҳ устига гуноҳ бўлиб, оила бузилиши қариндошлар нотинчлиги, 

жамият заифлашувига олиб келади.  

Шундай экан, барчамиз биргаликда ушбу омилларнинг олдини олишимиз лозим. 

Фарзандларимизга оила маданияти ва оилавий муносабатларни ѐшлик пайтиданоқ 

ўргатиб боришимиз керак. Шунда оилаларимиз тинч, ҳаѐтимиз фаровон, юртимиз обод 

ва жамиятимиз маънан соғлом бўлади, иншааллоҳ. 

Аллоҳ таоло барчаларимизни фарзандларимизнинг бахт-саодати йўлида 

фидойилик кўрсатиб, уларга ҳаѐтий тажрибаларимизни эринмай ўргатадиган ота-

оналардан бўлишга муваффақ қилсин! Омин!  

 

Ҳурматли имом-домла! Келаси жума маърузаси “Нафс тарбияси – саодат 

калити” ҳақида бўлади, иншааллоҳ. 


